
До : Градоначалникот на Општината 
Почитуван Градоначалник, 
Заедницата на единиците на локалната самоуправа на Република Македонија - ЗЕЛС ги подготви следните поважни информации од активностите што ги спроведуваше во текот на изминатиот период. Проширени  информации од овие теми ќе бидат презентирани во јулското Гласило на ЗЕЛС. 

30 јуни и 1 јули, 2010 година              ЗЕЛС  Тренинг центар (ЗТЦ) – подготовка со германско-дански експертски конзорциум 
Во насока на реализација на одлуката на Генералното собрание и Управниот одбор на ЗЕЛС за формирање на тренинг центар, како поддршка на интезивно градење на капацитетите на општините, пресретнување на секојдневните потреби на општинските администрации, како и придонес кон поголема самоодржливост  и самостојност  на ЗЕЛС во период на  повлекување на донаторите од земјата, ЗЕЛС во соработка со германско-дански консултативен конзорциум  работи на изготвување на стратешките документи и алатки за поставување на темелите на современ и соодветен ТРЕНИНГ ЦЕНТАР НА ОПШТИНИТЕ во Република Македонија. 
Првиот период на планирање е  заокружен со работилницата одржана на 30 јуни и 1 јули , на која се анализирани, прилогадени и договорени основните насоки за клучните документи и  механизми врз кои ќе биде поставен ЗТЦ, како и алатките што ќе ги користи за секојдневно самостојно функционирање.  Активноста е поддржана од Светско учење (Њорлд Леарнинг) на УСАИД. 
01 јули, 2010 година                          Седница на Комисија  за рурален развој Комисијата за рурален развој при ЗЕЛС ја одржа трета седница на први јули, 2010 година,  на  која приоритет за разгледување зазедоа прашањата поврзани со финансиската состојба на руралните општини и изнаоѓањето на методи за нивно поуспешно функционирање. Дел од расправата зазеде и прашањето поврзано со барањето за измена на чл.53 од Законот за земјоделско земјиште (Сл. Весник на Р.М. бр.137/07) по доставено барање од општина Желино. На седницата присуствуваа и претставници  на Центарот за одржлив развој- АЛКА ги информираа присутните за ПРЕПАРЕ Собирот 2010 кој од 30 август до 3 септември 2010 година ќе се одржи во Охрид.
На седницата беа донесени повеќе заклучоци, меѓу кои да се покрене иницијаатива за формирање на Фонд за воедначување; да се бараат механизми за намалување на разликите кои се појавени на ниво на државата помеѓу општините со седиште во рурален центар и општините со седиште во урбан центар; персоналниот данок од земјоделска дејност 100% да биде приход на општините;средставата добиени по пат на концесии од издавањето на земјоделското земјиште и пасиштата, да бидат распределени во сооднос 78/22 помеѓу ЕЛС на чија територија се наоѓа земјиштето и државата;Комисијата останува на ставот земјоделското земјиште кое е  расцепкано до 2 хектари да се предаде на управување на општините. Контролата и надзорот во овој случај би останале во надлежност на државата. Оваа потреба се наметнува како висок приоритет поради евидентираната практика, голем дел од земјоделското земјиште  се уште да останува необработено; почитување на Законот за рамномерен регионален развој со тоа што 10% од средствата назначени како извори на финансирање на регионалниот развој ќе се искористат за финансирање на проекти за развој на селата, при тоа давајќи предност на проектите кои се подготвени од страна на општините со седиште во село; зголемување на средствата за инфраструктура во Програмата за рурален развој за 2011 година, за проектите за кои ЕЛС можат да аплицираат и покренување на иницијатива за изменување на член 53 од законот за земјоделско земјиште со која ќе се бара цената за пренамена на земјоделското земјиште во градежно да се намали и да биде во склоп на пазарната вредност на земјиштето. Цената пресметана според формула 3 Х пазарната цена е премногу висока и претставува оптоварување за граѓаните.
05 јули, 2010 година                   Комисија за животна средина на ЗЕЛС – прв состанок 
На 5 јули, 2010 година, во просториите на ЗЕЛС, се одржа првиот состанок на новиот состав на Комисијата за животна средина. Претседателот на Комисијата и градоначалник на општина Пробиштип, Тони Тоневски ги информираше присутните градоначалници за начинот на работење на Комисијата, за досегашните преземени активности, проекти и обуки спроведени преку ЗЕЛС тренинг центарот.
За натамошно интезивирање на активнотите во обласата на животната средина на локлано ниво, од големо значење е интезивирањето на соработката со Управата за животна средина при Министерството. Во тој контекст е лоцирана потреба за реалзација на взаемна експертска и правна помош меѓу ЗЕЛС и Управата. Во однос на проектните активности што се спроведуваат преку ЗЕЛС и преку директни грантовни и кредитни донации намемети за општинските администрации, членовите на Комисијата заклучија дека е потребна канализирана координација и создавање на единствен информативен пункт од каде ќе се црпат информации за актуелни повици за аплицирање за проекти. Беше изнесена забалешка за слаба информираност и отежната комуникација со Министерството во однос на годишната Инвестициска програма на овој владин ресор. Затоа е усвоен предлог да се иницира преку Управниот одбор на ЗЕЛС учество на ЗЕЛС во Комисијата на Министерството задолжена за утврдување на критериумите, областите и распределбата на средствата за општинските проекти од животна средина. 
06 јули, 2010 година                                                   Седница на Комитетот на советите На шести јули, 2010 година, во просториите на ЗЕЛС се оддржа втората седница на Комитетот на советите при ЗЕЛС, еден од главните органи на ЗЕЛС. На ова седница едногласно, за претседател на Комитетот беше избран Сашко Николов, претседател на Советот на општина Радовиш. На седницата беше усвоен и Деловник за работата на Комитетот, а се дискутираше и за и други прашања, меѓу кои за  унапредување на улогата на Советите на општините и професионализација на советниците, судир на интереси и друго. Беше предложено на следната седница, планирана за септември да се посвети поголемо внимание на овие теми. 
07 јули, 2010година              Состанок  на Работната група за изготвување на Регистар на јавните службеници при Агенцијата за државни службеници
Состанокот беше одржан во Агенцијата за државни службеници и разгледувана беше систематизацијата на работните места по јавните претпријатија на локално ниво. Беа изнесени забалешките на Агенцијата дека нема унифицирана систематизација кај јавните претпријатија и дека систематизацијата се разликува од претпријатие до претпријатие. Исто така забележано е дека постојат и терминолошки разлики при именувањето на исти работни места за кои се дадени исти работни задачи.  Агенцијата укажа дека би требало да се утврди два модела на јавни претпријатија, урбани и рурални, по кои ќе се утврдува и систематизацијата. Предмет на понатамошно истражување би биле прашањата дали во јавните претпријатија при вработувањата постојат одредени листи на вештини (способности) кои е потребно вработените да ги поседуваат за вршење на работи на одредено работно место, потоа дали се врши оценување на работата во јавните претпријатија и д на кој начин.. Сите овие дискусии Агенцијата ќе ги искористи за натамошните чекори во во изготвувањето на регистерот за јавни службеници и утврдување на систематизации на локалните власти.
08 јули, 2010  година      Со претставувањето на Вардарскиот регион, заврши манифестацијата ,,Промотивни денови на регионите во Република Македонија” 
На осми јули, 2010 година, во рамките на Манифестацијата “Промотивни денови на регионите” под мотото ,,Сакај ја Македонија, уживај во својата татковина” на скопскиот плоштад ,,Македонија” се претстави Вардарскиот плански регион и општините во него: Велес, Чашка, Росоман, Градско, Кавадарци, Демир Капија, Неготино, Лозово и Свети Николе. 
Промоцијата се реализираше во рамките на четвртиот по ред состанок на Заедничкиот консултативен комитет меѓу Република Македонија и Комитетот на региони на Европската Унија, што се оддржа истиот ден во Скопје, чии делегати, во 15 часот, ги разгледаа поставените материјали на штандовите, поразговараа со присутните градоначалници и општинската администрација , се запознаа со стопанските потенцијали од регионот и проследија дел од богатата културно-уметничка програма. 
Официјално промоцијата ја отвори претседателот на Советот на Вардарскиот плански регион, Горан Петров, градоначалник на општина Велес, кој меѓу другото ги истакна заложбите за економски развој на регионот и создавање на поволна бизнис клима. 
Со претставувањето на Вардарскиот плански регион и официјално заврши манифестацијата “Промотивни денови на регионите” под мотото ,,Сакај ја Македонија, уживај во својата татковина”, што ја организираше ЗЕЛС во соработка со осумте центри за развој на планските региони и која беше поддржана од ГТЗ. Манифестацијата започна на осми мај со промоцијата на  Пелагонискиот плански регион, потоа на 15 мај следеше  Североисточниот регион, на 29 мај-Полошкиот, на петти јуни- Југоисточниот регион. Источниот регион и општините во него се претставија на 12 јуни, на 19 јуни беше  промоцијата на Југозападниот регион, а на 26 јуни, промоција имаше Скопскиот регион со општините во него. 
08, јули, 2010 година                 Состанок на  Зеднички консултативен комитет меѓу Република Македонија и Комитетот на региони на Европска Унија, во Скопје
 На осми јули, 2010 година, во хотел ,,Холидеј ин” во организација на ЗЕЛС, се оддржа четвртиот по ред состанок на Заедничкиот консултативен комитет меѓу Република Македонија и Комитетот на регионите на Европската Унија. Ова е втор по ред состанок на ова тело, што се оддржува во нашата земја. Претходниот се оддржа минатата година во Охрид. На Конференцијата се дискутираше за релациите на ЕУ и Р.М. на полето на децентрализацијата и нивното влијание на локалните власти, како и за различните нивоа на распределба на власта, во земјите членки на ЕУ, што ќе претставува основа за стекнување на искуства за натамошно развивање на децентрализацијата кај нас. Овој собир, како висока форма на размена на искуства и консултација претставува дополнителен чекор на воспоставување на начелата и насоките за стратешките чекори кои треба да ги преземеме во создавањето на посамостојни, побогати и поперспективни локални власти. На присутните делегати на ЗКК им се обратија  двајцата ко-претседавачи на ова тело, г-дин Бодкер Андерсон, од Комитетот на регионите на ЕУ и г-дин Зоран Алексов, претставник на локалните власти од Република Македонија, член на Управниот одбор на ЗЕЛС. Исто така обраќање имаа и Министерот за локална самоуправа,  Муса Џафери и претседателот на ЗЕЛС и градоначалник на градот домаќин на Конференцијата, Коце Трајановски. Воведничар на првата сесија беше специјалниот претставник на Европската Унија и шеф на Делегацијата на Европската унија во нашата земја, Н.Е. Ерван Фуере. За состојбата, активностите, предизвиците на локалната власт  во нашата земја, реферираа  делегатите Владимир Талевски, градоначалник на Општина Битола, и Аргетим Фида, градоначалник на општина Дебар
ЗЕЛС на оваа Конференција, освен досегашните чекори и достигнувања во процесот на децентрализацијата во нашата земја, ги промовира и двата клучни приоритети кои ги спроведува во 2010 година. Првиот е формирањето на ЗЕЛС Тренинг Центар, како континуирана и систематизирана форма на обуки за стручната администрација на локално ниво, со цел создавање на општини по европски стандарди. Вториот клучен приоритет, кој е во фаза на завршна реализација е отварање на Канцеларија на ЗЕЛС и на Градот Скопје, во Брисел. Отворањето на канцеларијата беше поздравено и поддржано од присутните делегати на  ЗКК. 
29, 30 јуни и 1 јули и  12, 13 и 14 јули, 2010 година            Обуки за членовите на Мрежата на  лицата за односи со јавност ( ПР) во општините 
 Во рамките на ЗЕЛС е евидентирана Мрежа на ПР лица на општините, што ја сочинуваат сите ПР-и од општините. Според направената анализа, утврдени се големи измени на членството на Мрежата и утврдено е различно ниво на познавање на оваа област. Во тој контекст, од 29 јуни до 01 јули, 2010 година, ЗЕЛС организира две работилница за лицата за односи со јавност со теми: ,,Односи со јавност-дефинирање, модели, организирање на ПР  служба “ и ,, Односи со медиумите и важни алатки и техники за односи со медиумите “ кои овозможија овие лица од општините донекаде да ги изедначат своите познавања од оваа област, со цел обезбедување на натамошно подеднакво надоградување на нивните знаења. Овие средби овозможуваат и размена на меѓусебни информации и искуства од предизвиците со кои се соочуваат во секојдневното работење што е од голема полза за правилното градење на односите со јавност на општините . ПР-лицата кои ги посетуваат овие обуки ќе имаат можност да испраќаат информации со добри практики од својата општина или регион до ЗЕЛС, кои потоа ќе може да се објавуваат во месечното Гласило на ЗЕЛС. Присутните изразија итна потреба од организирање на обука за протокол, па како резултат на нивните барања ЗЕЛС на 12, 13 и 14 јули, организира и ваква работилница што се одржа во Струга, во хотелот Макпетрол. 
 15 јули, 2010 година                 Советување на претставници од локалната власт со ДКСК      Колизијата на Законот за локална самоуправа , во делот на спречување на судир на надлежности, со Законот за судир на надлежности, беше поводот за организирање на советување на претставници на локалната власт, претставници од невладиниот сектор и од Државната комисија за спечување на корупциј, што се одржа на 15 јули, во Скопје. Поточно по острите реакции на Антикорупциската комисија, упатени изминатиот период и до локалната власт, УО на ЗЕЛС отвори дискусија на    деветатат седницата, по која уследи  официјално писмо до ДКСК со барање за толкување на  овие одредби од двата закона. Наместо со официјален одговор антикорупциската комисија организира советување , дебата од која произлезе ЗЕЛС да организира дополнителен состанок на којаќе се утврдат заеднички попрецизни ставови околу ова прашање.  

16 јули, 2010 година                    Советувањето за „Законот за домување”  во организација на ЗЕЛС          На барање на дел од општините, кои на терен се соочуваат со одредени нејаснотии при имплементирањето и толкувањето на некои одредби од Законот за домување, на  16 јули, 2010 година, ЗЕЛС организира советување на кое беа поканети претставници од сите општини. На советувањето беа повикани претставници од Министерството за транспорт и врски кои го образложија Законот, а најмногу се задржаа на правата и обврските кои локалната самоуправа ги добива со овој закон. Истакнато беше дека со овој закон, локалната самоуправа за прв пат доби надлежност во домувањето и  надлежност за изготвување на програми за непрофитно домување. Иако претставниците од општините укажаа на одредени слабости во законот кои би придонеле за пролонгирана имплементација, беше потенцирано дека  локалната самоуправа треба да започне да ги применува подзаконските акти, кои во најголем дел веќе се изготвени и  влезени во сила. Како резултат на согледаните нелогичности во спроведувањето на Законот и усогласување со одредбите дадени пред се во Законот за инспекциски надзор, беа изнесена и предлози за законски измени.Министерството за транспорт и врски најави  дека  планира  спроведување на кампања која ќе придонеси за запознавање на граѓаните со нивните права и обврски поврзани со законот. Петставниците на локалнта самоуправа поставија  низа прашања за правата и обврските на единиците на локалната самоуправа во домувањето.меѓу кои за  програмата за домување, правата за основање на фонд за домување, водењето на регистарот за станбени згради и станови и регистарот на управители на станбени згради, како и прашања околу разграничувњето на надлежностите на државниот инспектор за домување и овластените инспектори за домување при ЕЛС.На средбата беа презентирани и актите кои во изминатиот период се донесени или се планира да бидат донесени за регулирање на областа домување, со назнака која институција е надлежна за нивно донесување. 
ЗЕЛС обезбеди видео запис на презентациите и дискусиите од средбата што  може да се нарача со пополнување на ,,Потврдата за порачка на ЦД со видео запис од советувањето на законот за домување”, поставен на веб страната на ЗЕЛС ( њњњ.зелс.орг.мк) 
Со почит, 
Бр: 0204-848
19 јули,  2010 год                                  Заедница на единиците на локалната
 Скопје                                                     самоуправа на Р. Македонија-ЗЕЛС 
                                                                                   Извршен директор 

